
საქართველოს მთავრობის
განკარგულება №

2020 წლის                                          ქ. თბილისი

ზოგიერთი სახელმწიფო გასაცემლის ადმინისტრირების დამატებითი ღონისძიების თაობაზე


მუხლი 1. 
„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 და მე-6 მუხლების საფუძველზე: 

1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულმა საჯარო სამართლის იურიდიულმა პირმა – სოციალური მომსახურების სააგენტომ (შემდგომში – სააგენტო), მისი ადმინისტრირების სფეროს დაქვემდებარებული სახელმწიფო გასაცემლების (სახელმწიფო პენსია, სახელმწიფო კომპენსაცია, სოციალური პაკეტი და ა.შ.) ბენეფიციარებისათვის გაცემა უზრუნველყოს შემდეგი პირობების გათვალისწინებით:
ა) საანგარიშო თვის სახელმწიფო გასაცემლის თანხის ჩარიცხვა, სახელმწიფო გასაცემლების მომსახურე საბანკო დაწესებულებაში - სს „ლიბერთი ბანკში“ არსებულ საკორესპონდენტო ანგარიშზე, უზრუნველყოს საანგარიშო თვის დასაწყისში, წინა თვის ბენეფიციართა მონაცემებზე დაყრდნობითა და გათვალისწინებით;
ბ) არაუგვიანეს საანგარიშო თვის ბოლო სამუშაო დღისა განხორციელდეს კონკრეტული თვის სახელმწიფო გასაცემლის მიმღებ ბენეფიციართა განსაზღვრა არსებული წესების შესაბამისად, საანგარიშო თვის სახელმწიფო გასაცემლის თანხის ოდენობის დადგენა და მისი სრული გადარიცხვა შესაბამის საბანკო დაწესებულებაში, ამ პუნქტის „ა“ ქვეპუნქტის შესაბამისად უკვე გადარიცხული თანხის გათვალისწინებით;
გ) იმ შემთხვევაში თუ დადგინდა, რომ საანგარიშო თვის წინა თვის მონაცემებზე დაყრდნობით გადარიცხული სახელმწიფო გასაცემლის თანხა არ უნდა გაცემულიყო/გადარიცხულიყო საანგარიშო თვეს, საბანკო დაწესებულება უზრუნველყოფს ამ თანხის დაბრუნებას (თუ საჭიროა საკუთარი სახსრებით) არაუგვიანეს საანგარიშო თვის ბოლო სამუშაო დღისა;
დ) ამ პუნქტის „ა“ ქვეპუნქტის შესაბამისად სახელმწიფო გასაცემლების თანხების გადარიცხვა შესაძლებელია განხორციელდეს სახელმწიფო გასაცემლების სახეობების ან სხვადასხვა დაჯგუფებების მიხედვით.
2. ამ მუხლის პირველი პუნქტით გათვალისწინებული პირობების რეალიზებისათვის სააგენტომ გაატაროს შესაბამისი ქმედებები, მათ შორის შეტანილ იქნეს ცვლილებები სს „ლიბერთი ბანკთან“ გაფორმებულ ხელშეკრულებაში, საჭიროებიდან გამომდინარე. 

3. განკარგულება ძალაშია ხელმოწერისთანავე. 

პრემიერ-მინისტრი 					გიორგი გახარია

განმარტებითი  ბარათი
ზოგიერთი სახელმწიფო გასაცემლის ადმინისტრირების დამატებითი ღონისძიების თაობაზე
საქართველოს მთავრობის განკარგულების პროექტზე


 ინფორმაცია  სამართლებირვი აქტის პროექტის შესახებ

სსიპ - სოციალური მომსახურების სააგენტოს 2020 წლის 11 აგვისტოს წერილით მომართა, სახელმწიფო გასაცემლების მომსახურებ კომერციულმა საბანკო დაწესებულებამ - სს „ლიბერთი ბანკმა“.
სახელმწიფო გასაცემლების მომსახურე საბანკო დაწესებულება, ახალი კორონავირუსული დაავადებით (COVID 19) გამოწვეული ინფექციის პრევენციისა და მოსახლეობის დაცვის მიზნით, მიზანშეწონილად მიიჩნევს სახელმწიფო პენსიის და/ან სხვა სოციალური დახმარების მიღები პირების სახელმწიფო გასაცემლების გაცემა, საბანკო ანგარიშზე დარიცხვა განხორციელდეს სხვადასხვა დღეებში, საანგარიშო თვის პირველი დღიდან, რაც განტვირთავს ბანკის ფილიალებში ხალხის რაოდენობას და შეამცირებს რიგებს და მოცდის პერიოდს. აღნიშნულის შემთხვევაში საჭირო იქნება საანგარიშო თვეში საჭირო თანხის (ან მისი ნაწილის) გადარიცხვა, გასული (წინა) თვის რეესტრ(ებ)ის (სი(ებ)ის) საფუძველზე და საანგარიშო თვის დასრულებამდე მათი გასწორება/დადარება (მიმდინარე პერიოდში მსგავს გარემოებას ჰქონდა ადგილი „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტი N184 დადგენილებით).

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის  მიღება არ გამოიწვევს დამატებითი ხარჯების გამოყოფას სახელმწიფო ბიუჯეტიდან.
პროექტის მოსალოდნელი შედეგები
სახელმწიფო გასაცემლების ადმინისტრირების ორგანიზება.
პროექტის განხორციელების ვადები
პროექტის ამოქმედდება მიღებისთანავე.

  პროექტის  ავტორი და წარმდგენი

	პროექტის  ავტორია სსიპ - სოციალური მომსახურების სააგენტო, ხოლო წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.


